OPŠTI USLOVI KORIŠTENJA INTERNET MREŽE AVAX NET 
Član 1-Predmet I pojmovi
Predmet opštih uslova je utvrdjivanje uslova pružanja internet pristupa od strane AVAX Net D.O.O Lukavac ISP (u daljem tekstu AVAX Net) i uredjivanje odnosa izmedju AVAX Net i korisnika usluga (u daljem tekstu Korisnik). Na odnose izmedju AVAX Net-a i Korisnik-a koji nisu definisani ovim opštim uslovima primjenjuju se važeći zakoni i propisi Regulatorne agencije za telekomunikacije, Federacije BiH i Bosne i Hercegovine.

Član 2-Obaveze i prava AVAX Net-a

AVAX Net se ovim opštim uslovima prvenstveno obavezuje da omogući Korisnik-u pristup na Internet putem bežične infrastrukture. AVAX Net se obavezuje osigurati pristup Internet mreži po uslovima koji su definisani opštim uslovima, svakom Korisnik-u koji to zatraži na cijelom području na kojem AVAX Net djeluje, a za kojeg postoje tehnički uslovi za priključenje.

AVAX Net se takodjer obavezuje:
1- Da izvrši sve neophodne tehničke radnje koje su potrebne za izvršenje osnovne obaveze AVAX Net-a;

2- Da po saznanju obavijesti Korisnika o problemima na korisničkom account-u;

3- Da ne provjerava niti kontrolira sadržaj koji korisnici postavljaju na njegove servere, niti na bilo koji drugi način vrši povredu prava na tajnost podataka o Korisniku i na tajnost poruka koje AVAX Net Korisnik-u prosljedjuje;

4- Da korisniku po zaključenju Ugovora o korisničkom odnosu obavjesti o potrebnim tehničkim parametrima korištenja AVAX Net mreže, kao i obavjesti korisnika o ugovorima, konvencijama i preporukama iz obalsti telekomunikacionog prava. Takodjer, AVAX Net će upoznati Korisnik-a o Kodeksu ponašanja na internetu;

5- Da obradi narudžbu za korištenje internet usluga u roku od 72 sata, pri čemu AVAX Net zadržava pravo da odbije narudžbu iz razloga navedenih Stavu 3 ovog člana;

6- Da svim korisnicima pruži uslugu pod istim uslovima;

AVAX Net zadržava pravo da, u bilo kojem trenutku i bez prethodne najave, uskrati /prekine ili ograniči korištenje svojih usluga osobi iz sledećih razloga:
1- ako se protiv korisnika vodi ili je pokrenut stečajni ili sličan postupak;

2- ako Korisnik nije ili postane nesposoban za plaćanje svojih obaveza prema AVAX Net-u;

3- ako postoji opravdana sumnja da su podaci o identitetu, odnosno njegovoj platežnoj sposobnosti netačni ili neistiniti;

4- ako Korisnik na zahtjev AVAX Net-a ne dostavi podatke koji su neophodni za sklapanje Ugovora o korisničkom odnosu;

5- ako postoji opravdana sumnja da Korisnik zloupotrebljava /neprihvatljivo/ nedozvoljeno koristi ili ima namjeru da zloupotrijebi/neprihvatljivo/nedozvoljeno koristi (objašnjenje u Član-u 4 Opštih uslova) neke od servisa i usluga koje AVAX Net pruža ;

6- ako je tijekom ranijih godina AVAX Net ili bilo koji drugi davatelj telekomunikacijskih usluga raskinuo Korisnički odnos s Korisnikom zbog povrede ugovornih obveza, a posebno onih koji se odnose na sigurnost javnih telekomunikacija i zaštitu trećih osoba;

7- ako je Korisnik maloljetna osoba ili ako je njegova poslovna sposobnost na bilo koji način ograničena, a valjano odobrenje Zakonskog zastupnika nije dano;

8- ako postoji opravdana sumnja da će AVAX Net-ove usluge temeljem Narudžbe biti korištene od strane treće osobe u pogledu koje postoje razlozi za odbijanje Narudžbe koji su ovdje navedeni;

9- ako se Korisnik ne pridržava ostalih uslova definisanih Opštim uslovima.

AVAX Net ima pravo da izbriše sve podatke Korisnika sa svojih servera u trenutku isključenja Korisnika.

AVAX Net ima pravo da traži od korisnika nadoknadu troškova koji mogu biti izazvani neprihvatljivim korištenjem/zloupotrebom AVAX Net usluga.

AVAX Net će prestati pružati svoje usluge u slučaju prestanka važenja dozvole koja mu je dodijeljena od strane Regulatorne agencije za komunikacije. U tom slučaju svi ugovori o zasnivanju korisničkog odnosa smatrat će se raskinutim na dan prestanka važenja dozvole.

Član 3-Obaveze i prava Korisnik-a

Korisnik je obavezan da AVAX Net-u dostavi kompletne i ispravne podatke koji su potrebni za sklapanje korisničkog odnosa, kao i da u slučaju promjene podataka obavjesti AVAX Net najkasnije 5 dana nakon promjene.

Mjesečna pretplata je naknada, koju je Korisnik obavezan plaćati unaprijed za jedan kalendarski mjesec, za korištenje resursa AVAX Net-a. Mjesečna pretplata se naplaćuje od dana zasnivanja korisničkog odnosa izmedju AVAX Net-a i Korisnik-a.
Korisnik koji ne izvrši pretplatu za sledeći mjesec na vrijeme, bit će isključen s mreže po isteku pretplate.

Termini za plaćanje su: a) svakog prvog u mjesecu ili b)15-og za korisnike koji plaćaju 15-og u mjesecu.

Plaćanje možete izvršiti do 5-og ili 20-og za one kojima je rok plaćanja 15-ti u mjesecu.

Ako korisnik ne plati do navedenog datuma a ne odjavi internet ili kasnije dodje da uplati, period od prvog do petog odnosno 15-og do 20-od će biti obračunat kao dug.
Korisnik je obavezan platiti račun za mjesečnu pretplatu u roku od 7 dana od dana prijema računa.(samo za postpaid korisnike)
Ukoliko Korisnik ne plati račun u roku od 7 dana od dana prijema računa, AVAX Net će isključiti korisnika sa svoje mreže. .(samo za postpaid korisnike)
AVAX Net ima pravo sudskim putem tražiti naplatu dugovanja Korisnik-a uvećanu za zakonsku zateznu kamatu.

Korisnik (postpaid) može tražiti prekid korisničkog odnosa isključivo pisanim putem, pri tome je dužan izmiriti sve obaveze prema AVAX Net-u do datuma podnošenja zahtjeva. AVAX Net će teretiti Korisnik-a za iznos mjesečne pretplate sve do trenutka prijema pisanog zahtjeva za prekid korisničkog odnosa.

Korisnik ima pravo u roku od 7 dana od primanja računa za korištenje uložiti žalbu na iznos korisničkog računa. Ukoliko se utvrdi da je došlo do nepravilnosti ili izdavanja računa s previsokim iznosom, korisniku se preplaćeni iznos prenosi u slijedeći račun.

Korisnik je obavezan da plati naknadu definisanu Cjenovnikom, koji je prilog ovim opšti uslovima, za izvršenu korekciju greške koja je nastala usljed nepravilne upotrebe od strane Korisnik-a, kako na mreži AVAX Net-a tako i na terminalnoj opremi korisnika.

Korisnik prilikom zasnivanja korisničkog odnosa dobiva na korištenje korisničko ime/account I šifru/password, ili više njih, koji služe za autorizaciju prilikom korištenja usluga. Korinik je obavezan ove podatke čuvati u tajnosti i ne iznositi ih u javnost na bilo koji način. Sa trenutkom prve upotrebe korisničkog imena i šifre od strane Korisnika, odgovornost za čuvanje tajnosti trajno prelazi na Korisnik-a.

Član 4-Zloupotreba/neprivatljivi/nedozvoljeni načini korištenja

Ponašanje Korisnika smatraće se zloupotrebom/neprihvatljivim načinom korištenja ukoliko je u suprotnosti sa zakonskim i drugim propisima Federacije Bosne i Hercegovine, Bosne i Hercegovine I medjunarodnog prava, ili ugovorima, konvencijama, preporukama i kodeksima koje je prihvatio od AVAX Net a o čijem prihvatanju je Korisnik obavješten. Pod zloupotrebom internet usluga se takodjer smatra i :

1- neovlašteno korištenje internet usluga bilo na račun drugih Korisnika bilo na račun AVAX Net-a ili drugih davaoca usluga.

2- neovlašteno korištenje lozinke drugog korisnika (password);

3- nenamjensko korištenje Internet usluge (onemogućavanjem korištenja usluga drugom korisniku);

4- neovlašteno korištenje opreme terminala;

5- neovlašteno davanje usluga trećem licu;

6- lažna kategorizacija priključka (korištenje Internet usluge od strane fizičke osobe u svrhu obavljanja djelatnosti pravne osobe);

7- lažno predstavljanje identiteta i adrese zakupca, korisnika;

8- neovlašteno ustupanje priključka.

Ponašanje Korisnika smatraće se naročito neprihvatljivim načinom korištenja :

1- ukoliko se njime vrši krivično djelo ili privredni prestup,

2- ukoliko se njime vrši djelo nelojalne konkurencije,

3- ukoliko se njime ugrožavaju ili povredjuju nečija lična prava,

4- ukoliko se njime vrši povreda dobrih poslovnih običaja i pravila o zaštiti prava potrošača,

5- ukoliko način na koji korisnik koristi usluge AVAX Net-a nije u skladu sa načinom korišćenja usluga definisanim u ovim opštim uslovima,

6- ukoliko se njime vrši povreda ugovora, konvencija i preporuka u oblasti telekomunikacionog prava kao i Kodeksa ponašanja na Internetu čiju je primenu u toku trajanja ovih Opštih uslova prihvatio AVAX Net, pod uslovom da je o njima Korisnik obavešten od AVAX Net-a.

Putem AVAX Net-a omogućen je pristup sadržajima koji su zaštićeni (eng. Copyright, trademark, intellectual property rights). Korisnik se slaže i obavezuje da će ovakve sadržaje koristiti sukladno zakonima i propisima kojima je taj sadržaj zaštićen od strane vlasnika.

Korisnik se slaže da neće objavljivati ili prenositi ovakav sadržaj koji je zaštićen na bilo koji način bez pristanka vlasnika .

· ukoliko objavljuje ili prenosi informaciju koje direktno krše postojeće zakone Federacije Bosne i Hercegovine, zakone Bosne i hercegovine ili medjunarodne zakone;

· ukoliko objavljuje ili prenosi informacije za koje se zna ili pretpostavlja da su lažne, a čije bi korištenje moglo nanijeti štetu drugim korisnicima;

· ukoiliko objavljuje ili prenosi promotivne i reklamne materijale koji sadrže lažne informacije, zavaravajuće navode ili tvrdnje;

· ukoliko obajvi tajne podatke neke osobe, kompanije, usluga ili drugog subjekta;

· ukoliko objavi, šalje ili prenosi vrijedjajuće,prijeteće, vulgarne, rasističke ili šovinističke sadržaje;

· ukoliko se lažno predstavlja pri korištenju internet usluga;.

Korisnik nema pravo od AVAX Net potraživati bilo kakve naknade koje se temelje na Ugovoru/Narudžbi ili na izvanugovornoj odgovornosti AVAX Net-a prema korisniku ili trećim osobama.

Neka od ponašanja koja se prema prihvaćenom Kodeksu smatraju nedozvoljenim su:
1- korištenje usluga AVAX Net-a za neovlašteni pristup ili za preuzimanje kontrole nad drugim sistemima na Internetu;

2- 'Spam'-ovanje Servera Provajdera putem slanja istovetnih nezatraženih poruka na veliki broj adresa na Internetu;

3- ugrožavanje nesmetanog korištenja uslugaAVAX Net-a od strane drugih korisnika, ugrožavanje nesmetanog rada mreže AVAX Net-a ili bilo koje druge mreže ili dijela Interneta;

4- slanje i prosljedjivanje dobrotvornih zahtjeva, peticija, lančanih pisama, kao i slanja reklamnih I promotivnih materijala za proizvode i usluge, sem na mjesta predvidjena za takav vid oglašavanja;

5- distribucija virusa ili drugih programa sa infektivnim ili destruktivnim osobinama. Korisnik isključivo krivično, gradjanski, i na bilo koji drugi način odgovara za svoje nedozvoljeno ponašanje. Korisnik odgovara AVAX Net-u za svaku štetu prouzrokovanu nedozvoljenim ponašanjem.

6- korištenje usluga i servera na bilo koji način koji će direktno ugroziti njihov normalan rad

Član 5-Isključenje od odgovornosti

Internet je internacionalna računarska mreža i AVAX Net ne garantuje niti snosi odgovornost za dostupnost uslugama interneta koje direktno ne kontroliše. Takodjer, Korisnik koristi internet, usluge AVAX Net-a i programske pakete drugih proizvodjača isključivo na svoj rizik. AVAX Net ne daje nikakve garancije i ne odgovara za eventualnu štetu koja bi Korisnik-u nastala upotrebom interneta ili AVAX Net servisa i usluga.

AVAX Net ne odgovara za pravilno funkcionisanje infrastrukture koje je iznajmio od trećeg lica, ukoliko do problema u radu ove infrastrukture dodje isključivo iz razloga na koje AVAX Net ne može da utiče (viša sila, isključiva odgovornost trećeg lica i sl.).

AVAX Net ne odgovara za sigurnost i tačnost informacija koje Korisnik razmenjuje sa ostalim korisnicima Interneta.

AVAX Net ne odgovara za štetu koja nastane za Korisnika ili treće lice usljed povrede Korisnikove obaveze na čuvanje tajnosti podataka o svom korisničkom nalogu.

AVAX Net ne garantuje da datoteke snimljene sa Interneta nemaju neki od računarskih virusa ili drugih programa koji manifestuju infektivne ili destruktivne osobine. Korisnik je odgovoran za sprovodjenje odredjenih procedura i provjera radi zaštite od takvih programa. AVAX Net nije odgovoran za na taj način učinjenu štetu.

AVAX Net ne odgovara za bilo koji vid neispravnosti ili nefunkcionalnosti opreme korisnika, kao ni za neispravnost, nefunkcionalnost ili nelegalnost instaliranog softvera naročito drajvera na strani Korisnika.

U slučaju planiranog prekida pružanja usluga i servisa AVAX Net-a koje je duže od 2 sata AVAX Net će na prikladan način obavjestiti Korisnik-a najmanje 2 dana prije planiranog prekida.

AVAX Net neće biti odgovoran za eventualnu štetu proizašlu tokom obaveznog/redovnog održavanja svog sistema, a koja bi mogla imati uticaj na kvalitet usluga AVAX Net-a, kao ni za štetu ili izmaklu korist korisnika nastalu zbog tehničkih smetnji tokom prenosa podataka putem terminalne opreme Korisnik-a.

Član 6-Zaštita privatnosti

AVAX Net poštuje privatnost svojih korisnika i posjetitelja www.AVAX.ba. AVAX Net posjeduje I prikuplja podatke o korisnicima poput imena, prezimena, adrese, broja telefona, e-mail adres i sl.

Takodjer AVAX Net prikuplja i posjeduje odredjene podatke o hardveru i softveru koji korisnici koriste a koji mogu uključivati:IP adresu korisnika, tip pretraživača, domain name, vrijeme i trajanje pristupa internetu i posjećene web sadržaje. Podatke o korisnicima nećemo dijeliti s trećima, niti ćemo im navedene podatke prodavati ili na drugi način ustupati, bez eksplicitnog pristanka korisnika, osim u slučaju kada je takva obaveza regulirana zakonom ili ukoliko je to u interesu istrage ili drugog oblika akcije kojoj je cilj istražiti kakvo nezakonito djelo koje je počinio neki korisnik, ili ukoliko je korisnik narušio poslovanje AVAX Net-a.

AVAX Net je usvojio niz odredjenih pravila i poslovnih smjernica kao osnovu za kontakte s korisnicima. AVAX Net zadržava pravo da koristi lične podatke svakog korisnika, u svrhu slanja mogućih aplikacija i drugih materijala te reklamnih materijala te kako bismo vas obavještavali o važnim izmjenama koje se tiču usluga koje koristite. Ove ćemo podatke koristiti kako bismo udovoljili pojedinačnim zahtjevima za informacijama te ćemo se oslanjati na te podatke kako bismo bolje razumjeli potrebe korisnika, a radi unapredjenja naših proizvoda i usluga. Služeći se e-mail adresama dobivenih pri registraciji, AVAX Net periodički šalje promotivni e-mail o novim proizvodima, poboljšanju proizvoda i specijalnoj ponudi. Na zahtjev Korisnika, AVAX Net će: izbrisati istog (zajedno s ličnim podacima) iz baze podataka, izuzeti iz daljnjih kontakata, ili izvršiti promjenu/ispravku ličnih podataka ako isti nisu valjani.

Član 7- Zaštita sadržaja na www.AVAX.ba

AVAX Net će uložiti razuman napor kako bi se na našoj web stranici www.AVAX.ba našli korektni I aktuelni podaci, ali ne može biti odgovoran za njihovu tačnost i potpunost. Svi korisnici koji pristupaju na www.AVAX.ba stranicu koriste njezin sadržaj na vlastitu odgovornost. AVAX Net neće biti odgovoran ni za kakve direktne, slučajne, posljedične, indirektne ili kaznene štete koje su nastale iz pristupa, korištenja ili nemogućnosti korištenja www.AVAX.ba ili zbog bilo koje greške ili nepotpunosti u njenom sadržaju. Navedena web stranica sadrži informacije treće strane i veze do drugih Internet stranica nad kojima AVAX Net nema kontrolu. Kad god je to moguće, takve se informacije u skladu s time i označavaju. AVAX Net nije odgovoran niti za tačnost niti za bilo koji drugi aspekt takvih informacija i ne preuzima nikakvu odgovornost za takve informacije.

Svi podaci o korisnicima nalaze se na serverima, odnosno u osiguranim bazama podataka koji su osigurani slijedjenjem industrijskih standarda o zaštiti privatnosti podataka i pristupa takvim bazama podataka.

AVAX Net zadržava pravo izmjene sadržaja web stranice www.AVAX.ba na bilo koji način, u bilo kojem trenutku i iz bilo kojeg razloga, i neće biti odgovoran ni za kakve moguće posljedice proizašle iz takvih promjena.

Sadržaj na www.AVAX.ba je zaštićen autorskim pravima. Mijenjanje, posudjivanje, prodavanje ili distribuiranje takvog sadržaja je moguće samo uz prethodnu dozvolu AVAX Net-a ili oglašivača.

Ukoliko korisnik smatra da je došlo do povrede autorskih prava na portalu, o tome je dužan izvijestiti AVAX Net koristeći adresu avax@yahoo.com. Sadržaj objavljen na www.avax.ba smije se kopirati samo u nekomercijalne svrhe i samo za individualnu upotrebu te uz poštivanje svih autorskih I drugih vlasničkih prava te svakog navedenog ograničenja prava. AVAX Net, ili predstavnik AVAX Net e-mailom, telefonom, ili poštom pravno će goniti ljude koji pokušaju umnožiti naše sadržaje I presnimiti software ili druge obavijesti s naših stranica

Član 7-Promjena opštih uslova

AVAX Net zadržava pravo da bez prethodne najave promijeni pojedine ili sve odredbe ovih Opštih uslova, o čemu je dužan da bez odlaganja obavjesti Korisnika putem www.AVAX.ba.

Član 8-Rješavanje sporova

Sporovi koji bi proizašli iz Ugovora o sklapanju Korisničkog odnosa uključujući sporove u pogledu tumačenja, primjene ili izvršenja ovih Opštih uslova AVAX Net i Korisnik nastojat će riješiti na prijateljski način. . Ukoliko, medjutim, ugovorne strane ne uspiju riješiti svoje sporove na opisani način, nadležni sud bit će sud u Tuzli.
